
Ujaqqanik pinnersaasiassanik nunatsinneersuunerannik uppernarsaammik allagartalersuinermik 
pilersitsillutik atuutitsilernissaannik Naalakkersuisut peqquneqarnissaannik inatsisartut 
aaliangiiffigisassaattut siunnersuut. Tunngavineqassalluni ujaqqat pinnersaasiassat 
nunatsinneersut ujaqqallu qiperukkat nunatsinneersut pillugit uppernarsaammik 
allagartaliisarneq pillugu nalunaarusiaq juni 2017-meersoq.  
(Inatsisartunut ilaasortaq Peter Olsen, Inuit Ataqatigiit) 
 
 
Siumumiit siunnersuuteqartoq Inatsisartunut ilaasortaq Peter Olsen, Inuit Ataqatigiit 
qujaffigissuarput. Siumumiit pingaartipparput nunatta ujaraanik pinnersasiornermut 
siuarsaanissamik inerisaajuarnissaq. Siumut anguniartuarpaa nunatta ujarai suugaluartut 
pinnersaasiarineqarnissaannik pitsaanerpaamik aqqusiuinissamik ujartuijuarnissaq. Sukarsuimmi 
Nunatta ineriartornissaannut isumalluutit ilagivaat aatsitassatigut pisuussutit uummaatsut 
atorluarnissaat. 
 
Naalakkersuisut oqaaseqaataanni oqariartuutaat misissueqqissaanermut assigiinngitsunut 
aningaasartuutigineqartut pillugit 450-5000 kr-nik naleqalersinnaasoq, kiisalu siorna HHE-mi 
annikitsumik aatsitassassiorneq pillugu seminarertitsinermi, peqataasut oqariartuutigisaat 
taamatut siunnersuuteqarneq siunnersuutitsialaanngitsumik taakkartorneqarneranik 
tunngavilersuilluta siunnersuutip nalilersorluarnissaa pisariaqarmat inuussutissarsiornermut 
aatsitassarsiornermullu ataatsimiititaliamut ingerlatinnissaa kaammattuutigaarput.  
 
 
Mala Høy Kúko 
Siumut  
  


